Бу елның июнь аенда яңа Федераль закон үз көченә керә, ул Күчемсез милекнең Бердәм дәүләт реестрында теркәлмәгән хокукларга ия булучыларны ачыклау буенча җирле үзидарә органнарына өстәмә вәкаләтләр бирә. Әлеге үзгәрешләрнең инициаторы - Росреестр. Бу хакта җентекләбрәк Росреестрның Татарстан Республикасы буенча идарәсе вәкиле Рәдиф Фәрит улы Фазылов сөйләячәк.
- Әлеге законның асылы нәрсәдә?

Чыннан да, 29 июньдә яңа Федераль закон үз көченә керәчәк. Әлеге закон буенча җирле үзидарә органнарына, Бердәм дәүләт реестрында теркәлмәгән күчемсез милек объектларының потенциаль хокук ияләрен ачыклау буенча өстәмә вәкаләтләр биреләчәк. 

Әлеге вәкаләтләр кысаларында муниципалитетлар архивларга мөрәҗәгать итәргә хокуклы һәм әлеге документлар нигезендә җирле үзидарә органнары мондый хокукка ия булучылар исеменнән хокукларны теркәү өчен теркәү органына мөрәҗәгать итә алачаклар. Бу бердәм дәүләт реестрына дөрес булмаган мәгълүматлар кертүне, шулай ук объектны хуҗасыз тануны да җәлеп итәргә мөмкин. Шуңа күрә без татарстанлыларга документларын барларга, сезнең хокукларыгыз бердәм дәуләт реестрында теркәлгән булуына инанырга киңәш итәбез.
- Әгәр хокуклар ЕГРНда теркәлмәгән икән, бу нәрсә дигәнне аңлата?

Хокук теркәлмәгән икән, димәк, күчемсез милек объекты турындагы мәгълүмат Бердәм дәүләт реестрында булмыячак. Әлеге мәгълүматлар даими рәвештә яңартылып тора. Инде 4 елдан артык Россиядә хокук турында таныклыклар гамәлдән чыгарылды, һәм хокукның бар һәм теркәлүенең бердәнбер дәлиле - бердәм дәүләт реестрыдагы язма һәм реестрдан раслаучы өземтә (выписка) булып тора. 

- Ни өчен ЕГРНда хокукка ия булу турында мәгълүматлар булмаска момкин?

ЕГРНда хокукка ия булучы турында мәгълүматлар төрле сәбәпләр аркасында булмаска мөмкин.

Мәсәлән, кеше сату-алу, хосусыйлаштыру, алмашу, бүләк итү фатир сатып алган, шул ук вакытта теркәү органына мөрәҗәгать итмәгән. Икенче сәбәбе - (БТИ) органнарында теркәлгән. Мондый объектларга хокуклар шулай ук Бердәм дәуләт реестрына кертелмәгән.

Күчемсез милеккә хокукларның ЕГРНга кертелүе ни өчен мөһим соң?

Хокукларны теркәү - ул милекне мошенниклардан яклау. Бүген алдау төрләре көннән-көн арта гына бара. Мәсәлән, ялган документлар ясап мошенниклар сезне күчемсез милексез калдырырга мөмкиннәр. Әгәр милек хокукы бердәм дәүләт реестрында теркәлгән икән, сез МФЦ аша тиешле гариза биреп, сездән башка милкегезне сатуны тыя аласыз.

Әгәр милек хокукы теркәлгән икән, бу шулай ук күршеләр белән бәхәсләрдә үзегезне якларга ярдәм итәчәк.

Күчемсез милек белән нинди дә булса килешү ясарга-бүләк итәргә, сатарга, арендага бирергә – бу объектларга карата хокуклар теркәлгән очракта гына була.

Шулай ук катаклизмнарны, мәсәлән, табигый һәм техногеннарны, янгыннарны, су басу һ.б. ларны төшереп калдырырга ярамый. Бу очракларда компенсациягә объект хуҗасы гына дәгъва итә ала. Моннан тыш, документлар югалган һәм аларны торгызу (ясау) бик катлаулы, суд аша булырга мөмкин. Әгәр хокуклар теркәлгән икән, документларның күчермәсен (копиясен) теләсә кайсы вакытта алырга була. Ягъни хокукларны теркәү - гражданнарның үз мәнфәгатьләрендә!

Күчемсез милекне теркәү өчен барлык кирәкле документларны МФЦга тапшырырга кирәк. 2021 елдан элек барлыкка килгән хокукларны теркәү өчен дәүләт пошлинасын түләргә кирәкми.
- Әйдәгез, элек барлыкка килгән хокукларның нинди булуын аңлатыйк әле?
Сүз 1998 елның 31 гыйнварына кадәр, ягъни «күчемсез мөлкәткә хокукларны һәм аның белән алыш-бирешләрне дәүләт теркәвенә алу турында» Федераль закон үз көченә кергәнче барлыкка килгән күчемсез милек объектларына хокуклар турында бара.

Эш шунда ки, мондый хокуклар турындагы мәгълүматлар элегрәк исәпкә алынган иде: БТИ - капиталь төзелеш объектларына; җир ресурслары һәм җир төзелеше комитетлары - җир кишәрлекләренә. Әлеге хокуклар, күчемсез милекнең Бердәм дәүләт реестрында (ЕГРН) теркәлүенә карамастан, дәүләт тарафыннан таныла һәм гамәлдә дип санала. Шуңа да карамастан, кабатлыйм, без аларны теркәргә киңәш итәбез.
- Моның өчен нәрсә эшләргә кирәк?

Элегрәк барлыкка килгән хокукны теркәү өчен, МФЦ аша мөрәҗәгать итәргә кирәк - кулларда булган күчемсез милек объектына хокук билгели торган документ (БТИ штампы) яки, әгәр күчемсез милек объекты җир кишәрлеге булса, дәүләт акты яки җиргә хокук турында таныклык.

Хокук билгели торган документлар булырга мөмкин: 

- хакимият органы акты (карар, күрсәтмә, җирле Совет депутатлары Башкарма комитеты карары һ. б.); 

- нотариаль расланган сату-алу, бүләк итү, мена, төзелеш хокукы турында шартнамә, торак йортлар төзү өчен җир кишәрлеге бирү, шәхси милек хокукында индивидуаль торак йорт төзү турында шартнамә, 

- инвестицияләү килешүе; 

- хосусыйлаштыру килешүе; мирас хокукы турында таныклык һәм башкалар.

